
Uunga siunnersuut: Sanaartukkat innaallagissamut sakkortuumut atugassat atortullu 

innaallagiatortut pillugit inatsisartut peqqussutaata allanngortinneqarnissaa pillugu 

inatsisartut inatsisaat nr. Xx, xx. xxx 2019-imeersoq  

 

(Inuussutissarsiornermut Nukissiuuteqarnermullu Naalakkersuisoq) 

 

Inuussutissarsiutinut Nukissiuteqarnermullu Naalakkersuisup Naalakkersuisut sinnnerlugit 

inatsisartut peqqussutaata allannguutissatut siunnersuutaanut qulaani pineqartumut qujalluta, 

matumuuna Inuit Ataqatigiinniit imaattumik oqaaseqaateqassaagut. 

 

Siullermilli naqqiissutissaqalaarpugut. Taassissutissartaata oqaasertaa kalaallisut qallunaatullu 

assigiinngitsuunerat misissuilluiaqqissaarnitsinni paasivarput. Misissuilluaqqissaarnitsinni paasitsa-

aapparput qallunaatuumiit kalaallisuumut nutserneqarnera ajoquteqartoq. Nutsernerlunneqarsimasoq 

paasivarput. 

 

Paasinninnerput naapertorlugu taasissutissap qulequtaa kalaallisut ima oqaasertaqartussaagaluartoq; 

 

Uunga siunnersuut: Innaallagissap sarfaanut sakkortuumut atortut, atortullu innaallagiatortut 

pillugit inatsisartut peqqussutaata allanngortinneqarnissaa pillugu inatsisartut inatsisaat nr. Xx, 

xx. xxx 2019-imeersoq 

 

Taamaattumik tamatuma aaqqinneqarnissaa Inuit Ataqatigiinnit kissaatigaarput. 

 

Allannguutissatut siunnersuut saqqummiunneqartoq, inatsissartut peqqussutaannut qulaani 

pineqartumut tunngassuteqarpoq, peqqussullu pineqartoq nutaanngilisimasutut immat 

nutarterneqarnissaa pillugu Naalakkersuisut allannguutissamik siunnersuuteqarput. 

 

Allannguutissatut siunnersuutaasup akuerineratigut, peqqussutaasup iluaniittut ilaatigut oqaatsit 

atorneqartut marluk allanngortinneqarput, tassaasut; oqaaseq Nukissiorfiit, Innaallagissiornermut 

Oqartussanik taarserneqarpoq aammalu oqaaseq qallunaatoortoq Landstyre kalaallisuumut 

nutserneqarluni Naalakkersuisuninngorlugu oqaaseertaa allanngortinneqarpoq. 

 

Inatsisissap allannguutissaa manna pineqartoq tusarniaassutigineqarsimavoq, tusarniaanerlu 

ajunngitsumik ingerlasimatut Inuit Ataqatigiinniit nalilerparput. 

 

Taamaattumik annerusumik oqaaseqarfigeqqinnagu Naalakkersuisut allannguutissatut siunnersuutaat 

taamatut isikkoqartillugu Inuit Ataqatigiinnit akuersaarparput. 

